
fernando savater eta john wayne 
Ez neukan ezer Fernando Sava-

ter-en kontra. Egia aitortzekotan, 
izenez baizik ez dut ezagutzen, 
Baina, aldez aurretik bederen, hari 
buruz ezer izatekotan, alde neuka-
keela uste nuen. Hala zen. 

Baina azkeneko Jaiegin-en eman 
dituen iritziak behin eta berriz ira-
kurri ondoren, ezinbestean aldatu 
dut neure aburua. Oker nengoen. 
Eta Savater-i buruzko irizpideak 
aldatzen hasi beharra dago. 

Azaroaren 29-an argitara dituen 
iritziek zalantza. izpirik ez dute 
uzten: Savater-ek John Wayne-ren 
eta Martin Villa-ren artean desber-
dintasunik ikusten ez badu, guk 
bai. Eta Soria-ko presoek ere b a i 

Jakina: Savater-ek egiazko z i r i ak 
ongi apaindurik eta estalirik eman 
ditu: "elemento apolinco", "ele-
mento dionistaco", "efecto robores-
cente de las grandes vitalidades in-
m u n i z a d a s c o n t r a el s e n t i r 
isócrorao" "mesocracia liberal", eta 
abar. Erdara aberatsa (euskara ezin 
txiroagoaren parean: hitzik bat ere 
ez!), esakera borobilduak, inork ere 
ulertuko ez dituen perpausak... 
Bapo! 

Baina, lerro artean, eta haria gal-
duz itxuraz, Savater-ek lotsagabe-
kiro azaldu du bere egiazko ideia: 
"Una buena dosis de relajamiento 
(con perdón de nuestros moralistas 
de uno y otro signo) no ha de venir 
nada mal". Horretaraz gero, Sava-
ter argi-eta-garbi mintzo da. Hitza 
erabili ez badu ere, Savater-ek, 
beste 33 intelektualek bezalaxe, 
"desdramatizatu" egin behar dela 
uste du. "Ya está bien de dramatis-
mos", esango luke. 

Hots, 150 urtez herri gizarajo 
honek odola isuri ondoren, Ezer ez 
du lortu. Ez askatasuna, ez sozialis-
moa, ez frankismoaren garaiko 
puntuzkoen bazterketa, ez ezer se-
riorik. Arzallus-ek berak, herri za-
paldu honetako moderatuen ize-
nean mintzatuz, "toalla" botatzeko 
unea etorri ote den esan du. Zerga-
tik? Gure etsaiak Adarra jotzea ari 
zaizkigulako. 

Baina Savater-ek, aldiz, abertza-
leen eta sozialisten helburuak toki-
tan daudela jakinik ere, aldiz, aber-
tzaleen eta sozialisten helburuak 
tokitan daudela jakinik ere, baita 
PNV-a bera nazka eginda dagoela 

ageri den mementuan, "relajamien-
to" gehiago eskatzen du. "Pub", 
"droga" eta gainerakoen ugalketa 
harrigarriaz, oraindik ohartu ez ba-
litz bezala. 

Eta Savater ez da "relajamiento 
de las costumbres" delakoaz ari. 
Ez. Irakur dezagun: "Por influen-
cia de una moralidad mojigata y 
represiva (de la que quedan no 
pocos residuos en los planteamien-
tos de los gropos armados clandes-
tinos que operan hoy en Euskadi)". 
Eta hemen galdera bat, argi eta 
garbi: Zein taldez ari da Savater? 
Talde Fazistez, ala talde abertza-
leez? Erantzunaren zai gelditzen 
gara. 

Savater-ek ez du uste, hitz batez, 
150 urte honetan Euskal Herriari 
egin zaion burla tragiko eta odol-
tsua, amorratzeko aski denik. "Hay 
que relajarse", proposatzen digu. 
Eta hori inperialista batek esatea, 
ulergarria da; eskuindar batek esa-
tea, ulergarria da. Agintea gaur, 
Savater oraindik konturatu ez bada 
ere, inperialismoarea eta kapitalismo 

alde dagoelako. Savater-

ek, horretara, beroien artean jarri 
du bere burua. 

Baina garbikiago ere mintzatu 
zaigu: "No tanto contemplar desde 
el universo el idílico terruño, como 
esforzarse por abrirse desde el te-
rruño a la enriquecedora compleji-
dad universal". Hots, hemen Sava-
ter-ek ez bestek sinesten du Euskal 
Herria "idílico ter ruño" denik. 
Hemen, hain zuzen, hizkuntza bu-
rruka dago (eta Savater-ek inperia-
listen bandoa hautatu du gaztela-
niaz idatziz); klase burruka dago, 
eta klasismoa da gailen arazo guz-
tietan, Savater-ek ongi 
duen Unibertsitatearen 
sita; eta burruka mota guztiak di-
tugu, eta denetan galtzekotan 
gaude ezkertarrok. Hemen ez dago 
zoko "idiliko"rik, hain zuzen: eta 
horregatik dira eskuindar, osoki, 
Savater-en esanak. Hemen inperia-
lismo-prozeso bat dago, 1839-an 
gutxienez hasia. Hemen "idilio" 
horietan ez du gaur inork sinesten 
ezker abertzalean. Baina inperialis-
moaren garaitzapena eta gure he-
rriaren suntsitzea nekez presenta 

daiteke "aberasketa" gisa. Ramiro 
de Maeztu-k, bat, jakina, hala 
egingo luke. Savater-ek ere bai? 

Baina mozorroa kenduz doa, 
gero eta areago, bere deklarazioe-
tan. "Hay que tener cuidado con 
los que hacen con nosotros sacrifi-
cios que no recordamos haberles 
pedido", Galdera zehatz bat: Che 
Guevara horien artean sartuko 
ahal luke Savater-ek? Bi ala ez? 
"Txiki" eta Otaegi, bai ala ez? 
Soria-ko eta Herrera de la Man-
cha-ko presoak, bai aia ez? Bai ala 
ez? Eta Marx, Castro edo Bakunin 
ere, horien artean, bai ala ez? 
Erantzuna nahi dugu askok eta 
askok. "Desconf i emos de los 
santos, sobre todo si van armados". 
Savater ustela da; ezen ongi baitaki 
apología del terrorismo" delakoa 
hor egonik, joko z i k i n a daramala 
Zergatik ez idatz "Mugan", eta 
Quisling guztiekin batu? 

"Hay que tener cuidado sobre 
todo - d i o Savater-ek- con el ejér-
cito de liberación popular (que se 
desvive) por el pueblo que ha de li-
berar". Are kontu handiagoa izan 
behar da Koroaren zerbitzuko mo-
rroiekin! 

Herri honetan, Savater konturatu 
ez bada ere, frustrazio ikaragarria 
dago; eta berak horren koldarki 
erasotzen dituen gudariak, frustra-
zio horren fruitu dira. Jakina: Sa-
vater-ek ez du hau sinesten; euskal 
nazio-eskubideen zapalketa eta 
klase-zanpaketa ez baitzaizkio "ho-
rren gogorrak" iruditzen. Alderan-
triz, Savater prest dago oraindik 
areago gure herria desmobiliza-
tzeko. Eta hori, jakina, agintzen 
duenaren zerbitzutan. Savater-ek, 
hitz batez, UCD-ren jokoa egiten 
du. 

"De los gobernantes sólo pueden 
hacerse juicios estéticos; visto así, 
prefiero John Wayne a Martín Vi-
lla". Esaldi egokia "fils à papa" pa-
sota guztiak barre-algara etengabe-
tan jartzeko. 

Esaldi argigarria, era berean. 
Printzipearen aldeko "filosofoak", 
herri honen oinazea senditzen 
duten guztiek behin eta betirako 
ezagutzeko. 

